
Governor Whitmer nih Michigan khua pawl chungah COVID-19 zawtnak a karh lo nak hnga tiin, 
“Stay Home, Stay Safe” timi nawl thar a chuah. A tu thawk in, a ra lai dingmi zarh thum chung cu 
Michigan khua chung ummi rian vialte chungin, nunnak ca i a herhmi pawl le minung a kan 
kilveng tu rian pawl dah ti lo cu ngol chung an si lai. Michigan chung I khua a sa mi poah cu leng 
chuah loin mah le inn cio ah um a si lai. A herh tukmi rian a ngei mi silo le rian fialmi, inn leng 
cawlcanghnak aa telmi, mah pumpak silo le inn chungkhar pumsa ngandamnak le himnak caah 
sizung kal tibantuk le zee kai dah ti lo cun inn ah um ding a(n) si lai.  
 
Na tuah khomi, tuah a ngahmi: 

• Ei le din awk ca thil cawk ah zee kai silo le rawl cah mi lak ah na kal kho 

• Sii dawr ah sii na herh mi lak ah na kal kho 

• Ngandamnak caah tiin Inn leng I cawlcangh, i chawh, ke in kal/vak, tlik, silo le saikal in 

na kal/vak kho 

• Nangmah si lo le na chungkhar dam lo ruangah sizung kal na herh ahcun kal khawh a si  

• Mawttaw datsi (gas) na rawn kho 

• Michigan khua sa a si i, ka dangah khual a tlawng liomi nih Michigan khua chungah kir 

than khawh a si. 

• Michigan khua in khua dang ah kal na duh ahcun na kal kho 

• Zuatmi saram na ngeih a si ahcun, leng ah vah pi khawh a(n) si i saram sizung ah kal  

herh a si zongah kal pi khawh a(n) si 

Na tuah kho lo mi, tuah ngah lo mi: 
• Inn kal tak in rian ttuan a ngah loh, na rian ttuan uktu nih hawihlei in rian fialmi na si lo 

ahcun na tuan kho loh 

• Puai si lo le tonnak ah i tel lo ding 

• Sizung, si lo le pi tar/pu tar umnak, le a dangdang mizaw zohnak hmun ah kal lo ding  

• Hnipuan hrukaih pawl zuarnak hmun silo le restaurant ah kal lo ding 

Business a khar lomi pawl nih a herh ning in zawtnak karh ter lonak ding caah tuah 
herhmi:  

• A si khawh chungin inn in riantuan ding 

• Rian ttuantu ding kha a ri na khiah piak hna lai 

• Riantuanmi kha pakhat le pakhat a tlawmbik pe 6 na hlat hna lai. Cun customers aitansii 

mi (line) kha nangmah nih na hlat hna lai  

• Hawi sin chuah lo le hi zawtnak karhter lonak ding tiah Center for Disease Control nih 

an chuah mi nawl zulh ding 

Hi zawtnak kong thawngpang hi ai thleng a ran tuk caah a hnubik thawngpang theih na duh ah 
cun Michigan.gov/Coronavirus le CDC.gov/Coronavirus ah zoh khawh a si. 
State nih coronavirus karhter lonak ding caah tiin bia an khiah mi he pehtlai in bia hal ding na 
ngeih a si cun, COVID-19 Hotline 1-888-535-6136 ah 8AM-5PM chung nifatin in chawnh khawh 
a si.  
 


